KEMENTERIAN PENGANGKUTAN

KUCHING, 28 OGOS 2026 — Kementerian Pengangkutan Malaysia (MOT) terus
memperkukuh agenda pembaharuan industri teksi negara menerusi peluasan
Program Pembaharuan Teksi MADANI Nasional ke Sarawak, sebagai
sebahagian daripada usaha Kerajaoan MADANI memastikan perkhidmatan
pengangkutan awam yang lebih selamat, selesa, berkualiti dan berdaya
saing dapat dinikmati oleh rakyat di seluruh negara.

Program yang berlangsung di Kuching, Sarawak hari ini dan disempurnakan
olen YB Datuk Haji Hasbi bin Habibollah, Timbalan Menteri Pengangkutan
Malaysia, merupakan kesinambungan kepada pelancaran  Program
Pembaharuan Teksi MADANI Nasional pada 3 Julai 2026 di Dataran Merdeka,
Kuala Lumpur, serta pelaksanaannya di Seremban, Negeri Sembilan pada 16
Julai 2026.

Pelaksanaan program di Sarawak mencerminkan komitmen Kerajaan untfuk
memastikan agenda pembaharuan industri pengangkutan awam
dilaksanakan secara inklusif dan menyeluruh, dengan mengambil kira
keperluan serta realiti operasi pemandu teksi dan kereta sewa di setiap negeri.

Program ini tidak sekadar memberi tumpuan kepada pembaharuan armada,
malah  mengangkat aspek kesejahteraan pemandu, keselamatan
penumpang, kelangsungan pendapatan serta peningkatan  mutu
perkhidmatan sebagai komponen penting dalam membangunkan industri
teksi yang lebih mampan.

MEMPERKASA PEMANDU, MENINGKATKAN KUALITI PERKHIDMATAN

Penganjuran di Kuching membuka ruang kepada pemandu teksi, pemandu
e-hailing dan kereta sewa di Sarawak untuk mendapatkan maklumat secara
terus berkaitan kemudahan, insentif, pembiayaan, perlindungan sosial serta
peluang menjana pendapatan tambahan yang tersedia melalui kerjasama
Kerajaan bersama agensi dan rakan strategik industri.

Seramai 150 peserta yang terdiri daripada pemandu teksi, pemandu e-hailing
dan kereta sewa, wakil agensi Kerajaan serta pemain industri mengambil
bahagian dalam program ini.

Di Sarawak, seramai 446 pemandu teksi, 7,326 pemandu e-hailing dan 170
kereta sewa berdaftar dengan Lembaga Pelesenan Kenderaan
Perdagangan Sarawak (LPKP Sarawak), sekali gus menjadikan Sarawak
antara lokasi strategik dalaom usaha memperluas manfaat program
pembaharuan industri teksi ke seluruh negara.

Selaras dengan pendekatan Malaysia MADANI  yang menekankan
kesejahteraan dan inhsan, Kerajaan melihat pemandu bukan sekadar sebagai
penyedia perkhidmatan, tetapi sebagai sebahagian daripada ekosistem
pengangkutan awam yang perlu diberi perhatian dari aspek kebajikan,
perlindungan sosial dan kelangsungan mata pencarian.

Justeru, Program Pembaharuan Teksi MADANI Nasional dirangka sebagai satu
pendekatan menyeluruh yang menggabungkan pembaharuan kenderaan,
perlindungan sosial, peningkatan keselamatan serta pengukuhan peluang
ekonomi pemandu.

AKSES KEPADA PEMBIAYAAN, PERLINDUNGAN SOSIAL DAN PELUANG
PENDAPATAN

Menerusi program ini, pemandu teksi, pemandu e-hailing dan kereta sewa
diberikan penerangan mengenai tatacara permohonan, manfaat program
serta pake] pembiayaan yang ditawarkan bagi membantu mereka beralih
kepada kenderaan yang lebih baharu, selamat dan sesuai dengan keperluan
operasi semasa.

Program turut menampilkan perkongsian daripada agensi dan rakan strategik
berkaitan, antaranya:

e Pertubuhan Keselamatan Sosial (PERKESO) mengenai Skim Keselamatan
Sosial Pekerjaan Sendiri;

o LPKP Sarawak berkaitan Kaedah atau Proses Permohonan Lesen Teksi;

« Grab mengenai peluang menjana pendapatan melalui platform e-
hailing; dan

o Proton Holdings Berhad mengenai pakej pembiayaan serta pilihan
kenderaan di bawah Program Pembaharuan Teksi MADANI Nasional.

Pendekatan ini membolehkan pemandu mendapatkan maklumat secara
terus daripada agensi dan rakan industri, sekali gus memudahkan mereka
membuat pertimbangan yang lebih tepat berdasarkan keperluan operasi
dan kemampuan masing-masing.

ARMADA LEBIH BAHARU, PERKHIDMATAN LEBIH SELAMAT DAN SELESA

Sebagai sebahagian daripada agenda pembaharuan armada, program ini
turut menampilkan Proton $70 sebagai antara pilihan kenderaan baharu di
bawah Program Pembaharuan Teksi MADANI Nasional.

Penggunaan kenderaan yang lebih baoharu bukan sahoja  dapat
mengurangkan keperluan penyelenggaraan dan meningkatkan kecekapan
operasi, malah turut menawarkan ciri keselamatan serta kemudahan moden
yang akan memberikan pengalaman perjalanan yang lebih baik kepada
penumpang.

Pembaharuan armada juga penting dalam meningkatkan keyakinan orang
ramai terhadap perkhidmatan teksi sebagai salah satu komponen
pengangkutan awam yang menyediakan mobiliti yang selamat, mudah
diakses dan berorientasikan rakyat.

Dalam konteks ini, usaha memperbaharui kenderaan loma bukan semata-
mata berkaitan penggantian aset, sebaliknya merupakan satu pelaburan
jangka panjang terhadap keselamatan pengguna, kesejahteraan pemandu
dan daya tahan industri teksi negara.

PELUASAN PROGRAM KE SELURUH NEGARA

MOT akan terus memperluas pelaksanaan Program Pembaharuan Teksi
MADANI Nasional secara berperingkat dengan kerjasama agensi kawal selia,
PERKESO, institusi kewangan, pengeluar automotif dan rakan strategik industri.

Kerjasama rentas agensi dan industri ini penting bagi memastikan lebih ramai
pemandu feksi, pemandu e-hailing dan kereta sewa di seluruh negara,
termasuk di Sabah dan Sarawak, mendapat akses kepada kemudahan serta
manfaat yang dapat membantu mereka meningkatkan taraf perkhidmatan
dan kesejahteraan kehidupan.

Kerajaan juga kekal komited untuk mendengar pandangan dan memahami
cabaran yang dihadapi oleh pemandu di lapangan supaya dasar serta
inisiatif yang dilaksanakan benar-benar menepati keperluan rakyat dan
memberi impak yang bermakna.

Program Pembaharuan Teksi MADANI Nasional merupakan sebahagian
daripada iltizam Kerajoan MADANI untuk membangunkan ekosistem
pengangkutan awam yang inklusif, selamat, mampan dan berorientasikan
rakyat, di samping memperkukuh sektor pengangkutan sebagai pemangkin
kepada mobiliti, produktiviti dan kesejahteraan ekonomi masyarakat.

Apabila pemandu sejahtera, perkhidmatan diperkasa dan rakyat mendapat
manfaat, itulah wajah pengangkutan awam yang benar-benar berteraskan
MADANI.

